Baiona vs. Sabaris. Centralismo ou autonomia durante o Directorio
de Primo de Rivera

RESUMO

As aspiracions de autogoberno de Sabaris chocaron coas posicions centralistas defendidas pola
maioria de concelleiros do goberno local de Baiona. O respaldo dos vecifios, o apoio do clero, das elites
parroquiais e do Estatuto Municipal fixo posible a constitucion efémera dunha Entidade Local. O fin da
Ditadura de Primo de Rivera significou, tamén, a desaparicion desa institucion.

ABSTRACT

Sabaris” hopes of self-government where frontally confronted with centralist positions defended by most
town councillors in Baiona. Nevertheless, the support shown by neighbours, the clergy and mandates of
the town gave way to the constitution of a Local Entity whose life-spam was quite short. The institution
disappeared at the same time that Primo de Rivera’s dictatorship ended.

O Estatuto Municipal de 1924 ia proclamar o caracter comunitario non s6 do con-
cello sendén das “entidades menores o fracciones de municipio™ en coherencia coa sua
declaracién do méaximo respecto e acercamento 4 realidade social do pais. Ao amparo,
polo tanto, da mencionada normativa e, pese 4 desconfianza que esa proposta susci-
taba en Baiona, unha comision de vecifios da parroquia de Santa Cristina de Sabaris
percorreu a localidade recollendo sinaturas para a constituciéon dunha Entidade Local.

Os desexos de autonomia deste lugar vifian de antigo. A comezos do século, veci-
fos de Sabaris sopesaron iniciar os tramites para a sia anexioén ao concello de Nigran
debido 4s inxustizas que se levaban a cabo coa parroquia a conta do reparto do impos-
to de consumos. O motivo concreto das sas queixas tifia que ver co trato recibido por
Baiona 4 hora de compartir as cargas impositivas, a cal era cualificada como:

“..especie de insula donde cuenta (el alcalde), y con razén, sus mds fervien-
tes partidarios, en perjuicio de las demds, sobre todo de la de Santa Cristina
(Sabaris) que es la que carga con el peso del gravamen aliviando a aquella”.?

Algtns observadores xa percibian antagonismos e rivalidades entre Sabaris e Baio-
na cando facian referencia 4 existencia de certos resentimentos, entre os habitantes de
ambalas duas localidades. Nese sentido, Ulpiano Nogueira, avogado e ilustre vecifio de
Sabaris, responsabiliza a capital do concello de pretender asfixiar a stia parroquia pois:

“...no concibe Bayona, el que Sabaris pueda disfrutar libremente de una vida
mds activa, menos reconcentrada y mds en relacién con los progresos de la
moderna civilizacion. Bayona quisiera absorberlo todo, acapararlo, si posible
fuera, a costa de su hermana Sabaris”’

Pasados os anos, a situa-
cién continuaba igual: os im-
postos recadados por parte do
Concello non eran proporcio-
nais aos investimentos publi-
cos realizados en Sabaris, ao
que se unia o feito de que moi-
tos veciflos non necesitaban
de Baiona para afrontar a stia
vida cotid. A tnica razén para
desprazarse a ela era acudir 4
oficina recadadora para pagar
0s impostos ou comparecer
ante os Xulgados cando eran
requiridos.

Coa chegada do Directo-
rio, as autoridades militares
constataron as rivalidades
existentes entre as duas loca-
lidades. Asi, na toma de pose-

sién do alcalde, Manuel Barreiro Alvarez (febreiro de 1924), o delegado gobernativo
do P. Xudicial de Vigo, Tte. Coronel Gil de Arévalo pediu o abandono das paixdns
locais e que “no haya de ahora en adelante ni Sabaris ni Baiona, sino el concertado
esfuerzo de los unos y los otros™*

A proposta de creacién dunha Entidade Local por parte das elites parroquiais
de Santa Cristina-Sabaris chegaba no momento oportuno, xa que se ian dar tres cir-
cunstancias que van posibilitar o éxito da sta reivindicaciéon. Por un lado, a escusa
legal que lle ofrecia o propio Estatuto Municipal; por outro, a uniformidade de crite-
rios entre os notables da parroquia en favor da emancipacién e o importante apoio
do clero, que vai utilizar o pulpito para mobilizar os fieis en favor da proposta; e por
ultimo, pero non por iso menos importante, o apoio da autoridade militar debido &
defensa do proxecto que vai levar a cabo diante do Goberno Civil o comandante e
vecifo desa parroquia José del Rio, o cal ocupaba neses momentos postos de respon-
sabilidade dentro do Directorio.

A solicitude dunha Entidade Local avalada por maioria vecifal foi presentada ao
delegado gobernativo e ao Concello. O 7 de xaneiro do novo ano, a Corporacion baio-
nesa analizou o escrito presentado e acordou expoiielo ao publico na Casa Consisto-
rial, no Xulgado, na igrexa de Santa Cristina de Sabaris e lugares concorrentes.

Non existindo reclamacioéns, a Baiona non lle quedou méis remedio que dar o visto
bo 4 solicitude coa contrariedade do alcalde e dalgins concelleiros, entre eles Ignacio
Cordero que se ausentou antes de recofiecer a Santa Cristina de Sabaris como Entidade
Local: “veo con desagrado el acto realizado por los vecinos de Sabaris por entender
que ello quebranta la armonia que debe existir entre todas las parroquias’.’

A decision de Sabaris non lle sentou nada ben 4s elites da vila, que polemizaron a
través da prensa cos segregacionistas. Asi, o Faro de Vigo mostrouse compresivo coa
peticidn, xa que, se por un lado lamentaba a escisién parroquial, por outro compren-
dia os beneficios que Sabaris aspiraba a conseguir coa stia autonomia®. Pola sua parte
La Voz del Mirior, propiedade do Bispado de Tui, presentabase como o voceiro e defen-
sor dos partidarios da Entidade Local. Non en van, o seu director José Gémez Alonso,
péarroco de Santa Cristina, era un dos abandeirados da emancipacién. Por iso, nos
seus artigos destacaba as bondades da nova administracion parroquial e ridiculizaba a
posicion obstrucionista de Baiona:

“Pobre Baiona, que sola te vas a quedar, abandonada por todos. Muerto El-
duayen se acabé tu poderio y los pueblos, al igual que las personas, aspiran a
su progreso, a sacudir yugos opresores, y declarase auténomos (....) Gracias
al Directorio Militar (....) no serd por mds tiempo esclava del poblado capital
del Ayuntamiento”.”

Na quenda de réplica os unionistas argumentaban que a Entidade non contaba coa
unanimidade dos vecifios de Sabaris, que corrian o risco de cometer un desatino por “ser
impetuosos e irreflexivos y que, llenos de célera, quieren llevar a la parroquia a la ruina”
e, en cambio, facfan un eloxio dos ilustres vecifios desa localidade, os cales, ao contrario
que os exaltados de agora, deran un exemplo como integradores e defensores da unidade
territorial®. A réplica dos autonomistas reprochaba a Baiona que fose o concello de Espa-
fla que mais trabas pua 4 formacién da Entidade Local. “Deseamos vivamente épocas

de progreso al cabeza de distrito
(Baiona), pero sin olvidar que con
. | estatuto (municipal) o sin él, noso-
tros somos nosotros™.

La Voz del Mifior ainda in-
sistia, a comezos do ano novo,
nas excelencias que suporian a
constituciéon da Entidade Local
—| con mensaxes de marcado ma-
tiz populista, tales como: co go-
berno parroquial, os veciios de
Sabaris fan administrar os seus
bens publicos con independencia
de Bajona, polo que, coa auto-
nomia, a distribucién das cargas
que supuflan as contribuciéns e
= repartimentos serian mais xustas
e equitativas. Pero sobre todo, a
mensaxe mais sensacional que re-
collia ese semanario era: “La Enti-
José Ante. Vida Gallega, 12 de decembro de 1909. dad Menor parroquial es la muer-

te irremediable del caciquismo™.

Sabaris, de maneira indirecta, recibiu o apoio do delegado gobernativo de Pon-
teareas, partidario da creacion de entidades locais nas parroquias para administrar os
seus bens independentemente do Concello. Para esa autoridade comarcal, a Entidade
s6 ofrecia vantaxes, xa que garantia o reparto equitativo dos impostos e a realizaciéon
de obras sen as trabas das corporacions e os caciques. O delegado non atopaba proble-
mas na constitucion deste ente parroquial, nin politico nin administrativo porque “el
Ayuntamiento no puede impedirlo ni estorbarlo sin cometer delito™'!.

O proceso seguiu o seu curso legal co nomeamento das autoridades dese orga-
nismo administrativo. O Estatuto Municipal ordenaba que se elixisen a través duns
comicios, pero a ausencia de censo electoral propiciou a eleccion directa por parte
do gobernador civil, despois de solicitarlle ao alcalde unha relacién daqueles veciiios
“honorables y de prestigio” que puidesen ser dignos de desempenar ditos cargos'?.
A corporacién delegou nos concelleiros de Sabaris a confeccién dese listado, polo
que o veterano edil José Ante presentoulle ao alcalde unha relacién de oito nomes
que cumprian, ao seu entender, cos requisitos planeados: Domingo Cameselle Trigo,
Vicente Mosquera Vidal, Francisco Pereira Jorge, Belarmino Misa Gonzélez (conce-
lleiro), José Ante Rodriguez (concelleiro), Eugenio Nufiez Novoa, Juan Pinzas Ber-
mudez, José G. Pedreira.

A autoridade provincial excluiu dos postos directivos aqueles vecifios que, estando
na lista enviada, xa ocuparan o cargo de concelleiro, quedando constituida, polo tanto,
a Xunta parroquial de Santa Cristina da Ramallosa-Sabaris da seguinte maneira':

Vocais propietarios: Vicente Mosquera Vidal, Domingo Cameselle Trigo e Fran-
cisco Pereira Jorge. Vocais suplentes: Juan Pinzas Bermudez, Eugenio Nuflez Novoa e
José Garcia Pedreira

Todos eles eran importantes propieta-
rios da parroquia con intereses no sector
pesqueiro, Mosquera, Pereira Jorge e Garcia
Pedreira, e tamén na agricultura. A majoria
tamén eran americanos, Mosquera en Ma-
tanzas (Cuba), Cameselle, Pinzds e Pereira
Jorge (Arxentina). Os mesmos Mosquera e
Cameselle figuraban entre os maiores con-
tribuintes e, por ultimo, Nufiez Novoa era
xastre. Ningun tivera cargos politicos du-
rante a Monarquia, ainda que Pereira, Ca-
meselle, Nufiez e Pinzas colaboraran cos
conservadores-mauristas. Todos eles eran
militantes do Somatén. La Voz del Mifior
vailles pedir tento e prudencia nas suas xes-
tiéns, xa que consideraba que, como Sabaris
fa ser a primeira experiencia de autogober-
no da bisbarra, acabaria converténdose nun
espello onde se mirarian as demais parro-
quias'. Ese mesmo dia, a Xunta Veciial re-
unida en Sabaris, elixiu por unanimidade a
Francisco Pereira Jorge como presidente e Rodriguez. de Vicente. Faro de Vigo, 7 de
como secretario a Ramén Lopez Luis, da fa-  febreiro de 1924.
milia de los Ineses.

O debate sobre a oportunidade ou non da segregacion desprazase, agora, ao pla-
no econémico e, nun intento de desestabilizar as relaciéns da vila coas demais pa-
rroquias, os secesionistas filtran 4 prensa informacidns relativas a que a parroquia
de Baiona era unha carga no presuposto municipal e, en consecuencia, supufia un
retraso no desenvolvemento e crecemento das demais localidades, o que daria pé
a xustificar as mais que posibles vantaxes da autonomia, non s6 de Sabaris senén
tamén as das demais parroquias. O concelleiro Rodriguez de Vicente (Joselin) ne-
gou a maior: a capital contribuia as cargas das contas publicas do municipio cunha
cantidade maior a4 que lle incumbiria pola stia poboacion e pola sta riqueza®. E
puxo como exemplo a contabilidade do exercicio 1924/1925, no que a Baiona lle
correspondia:

Alumeado 3.000
Cantor organista 345,45
Limpeza publica 1.080
Apertura rda Quintanar 450
Sumidoiros 500
Rotulacién ruaas 100
Beirarruas e empedrados 1.200
Festexos 400

O que facia unha suma de 7.403,45 ptas.

En cambio, a parroquia de Bajona contribuia directamente ao presuposto de ingre-
s0s co seguinte, 4 parte do que repartia de forma proporcional 4s demais parroquias.

Bens Obra Pia 3.868
Postos Festas San Cosme 415
Arbitrios consumo de carnes 2.000
Arbitrios consumo de vifios 4.500
Aluguer casas escolas 1.000

O que facia un total de 11. 783 ptas.

A conclusion 4 que chegaba Rodriguez de Vicente era que o publicado tifla que
ver cunha campafa de propaganda tendenciosa que prexudicaba a harmonia da vila
coas parroquias, xa que estas se vian favorecidas nos presupostos municipais cunhas
inversions de 4.379,55 pesetas ao seu favor.

Féra desas polémicas, a Entidade Local empezou a exercer as suas primeiras res-
ponsabilidades de goberno. Asi, o seu presidente emitiu un bando sobre a obriga dos
nenos/as maiores de seis anos de ir 4 escola e sobre o respecto e carifio a drbores, plan-
tas e paxaros e, posteriormente, viuse obrigado a contratar un garda rural para frear o
malestar veciial ante a onda de atracos que se producian nas fincas desa parroquia. A
sta insuficiencia orzamentaria faria que a némina de dito empregado correse a cargo
dos vecifios beneficiados dese servizo de vixilancia.

E por iso que a capacidade financeira para o mantemento de certos servizos era a
razén de ser da nova organizacion territorial. Nese sentido, o que a parroquia preten-
dia era obter os recursos necesarios para poder exercer o labor de goberno xa que, sen
presuposto, a Entidade Local non tifia sentido. Todas as présas que metia Sabaris para
institucionalizar a stia autonomia e os obstaculos que lle puia Baiona 4 mesma, tifian
que ver coa cuestion economica.

Coa fin de acadar as stias plenas compe-
tencias, Sabaris, solicitoulle ao Concello que
fixase os limites xeograficos da parroquia; a
saber, o deslinde fisico e tamén unha expo-
sicién detallada dos bens e dereitos que lle
correspondian, ¢ dicir, cofiecer o patrimo-
nio co que contaba a Entidade Local Menor
para empezar a recadar, conseguir liquidez
e tomar decisiéons de goberno'. Polo tanto,
o principal obxectivo de Sabaris era acadar
un concerto econdmico coa corporacion de
Baiona, o que lle permitiria & Entidade facer-
se cargo do cobro dos impostos correspon-
dentes 4 localidade, en detrimento do propio
Concello e, en contrapartida, Sabaris estaria
obrigada a ingresar na facenda municipal
un cupo, é dicir, o pago dunha contribucién
Calvo Sotelo. Faro de Vigo, 15 de maio de  para os gastos obrigatorios que soportaba o
1929. propio Concello.

A tal fin, solicitan do director xeral da Administracién Local, Calvo Sotelo, que
permitise a Sabaris acadar o concerto econémico. Pediron tamén que o mencionado
concerto entrase en vigor a partir do seguinte ano orzamentario de 1925-1926, o que
lle esixiria ao Concello de Baiona a mobilizacién da stia burocracia para facilitar a pos-
ta en marcha do goberno parroquial. En xuiio, a Direccién Xeral da Administracion
resolve que Sabaris poderia acollerse ao concerto. Xa non teria ningunha traba legal
que lle impedise negociar un pacto econdémico con Baiona.

En canto ao deslinde territorial, manexabanse os datos subministrados polo pa-
drén parroquial de Santa Cristina-Sabaris, pois foran inutiles as pescudas levadas a
cabo polo parroco Gémez Alonso no Arquivo Diocesano de Tui. Asi, o executivo pa-
rroquial defendia un perimetro territorial sobre o que deberia asentarse a Entidade
Local e que estaria composto polos barrios seguintes: Ramallosa, Viso de Calvos, Pon-
te de Sabaris, Ponte Area, Ponte Nova, Cruceiro Novo, Ladeira, Vista Alegre, Outeiro,
Morade, Bouzos, Ribeira, Dehesa, Sarralleira, Caeiro, Sopegal e Xuncal."”

Con esta documentacion e o traballo de campo, elaborouse un mapa que se enviou
ao Concello de Baiona acompanado da correspondente documentacion, a cal contina
unha proposta de deslinde que consistia en:

“A partir del crucero del puente viejo de Ramallosa, sigue una linea recta que
pasando por el palomar de Cadaval, alcanza el camino que de Ramallosa va
a Monteiro, por su mitad hasta el camino llamado Marroco sigue por este ca-
mino hasta el rio de Sabaris y desde este punto una linea recta hasta un mojon
que existe en el pinar llamado del Rey en la Insua, desde este punto otra recta
hasta la casa de Pedra, desde este punto otra recta hasta la cima del Monte
Mexonas, desde este punto una recta hasta la cima del Monte Redondo, desde
este punto otra recta hasta la cima del Monte Outeiro, desde este punto otra
recta hasta la cima del Monte del Castro, desde este punto otra recta hasta
el mar, cruzando esta recta la carretera de Vigo a Bayona en el kilometro
53,960, desde el punto que esta recta llega al mar hasta la desembocadura del
Rio Mirior en el lugar llamado La Foz, desde este punto sigue otra linea por
mitad del Rio Mifior hasta enlazar con el punto que nos ha servido de partida,
o sea el crucero del puente viejo de Ramallosa.”™®

O patrimonio da parroquia de Sabaris tamén comprendia os montes comunais de-
nominados Mexona, Redondo, Outeiro do Home Bizco de Corbean, Presa do Lagarto,
Lamairos, Castro e terreo de Ladeira a partir do limite do kilémetro 53,960 da estrada
de Vigo a Baiona, ata o rio Mifior.

Baiona fora en todo este proceso a remolque das iniciativas de Sabaris, pasando
da etapa de incredulidade 4 de indignacién, tendo que asumir por disciplina legal e
patridtica a asuncién do proxecto, xa que ademais a alcaldia ocupabaa, en principio,
un militar, Manuel Barreiro. Para recuperar o pulso politico, convocouse unha sesiéon
plenaria a principios de xuiio onde se deu cofiecemento aos concelleiros do acordo
tomado pola Direccién Xeral da Administracion Local respecto ao concerto. En con-
secuencia, acordouse nomear unha comisiéon composta polo alcalde actual Ignacio
Cordero e polos concelleiros José Maria Fernandez, Crisanto Freiria e José Otero®
para que en unién da Xunta parroquial de Sabaris procedesen a executar os traballos

preliminares necesarios para establecer as bases que habian de servir para concertar o
pago dunha contribucidn especial; ¢ dicir, a tan repetida cota sobre os gastos obriga-
torios ao Concello. Ademais, esa comision encargariase de determinar os limites do
territorio que corresponderian 4 xurisdicion de Sabaris.

A Entidade Local, pola sta parte, apremou o Concello a fixar unha reunién para
acordar o montante da cota contributiva. Pero na Entidade non se fiaban de Baiona
a hora de facilitar os tramites necesarios para garantir o seu funcionamento. Ao seu
presidente, Pereira Jorge, chegébanlle por via extra oficial opiniéns dos concelleiros
tales como:

“Que el concierto no podria celebrarse, por estar ya el presupuesto confeccio-
nado (....) Que la disposicién dictada a este respeto por la Direccion General
de Administracion, no tiene validez alguna, tinicamente que fuese por Real
Orden (....) Que con que iba a responder la Entidad al pago del cupo que le
corresponda a la parroquia (....) Que aun cuando dice la Direccion General
de Administracion, que la Entidad podrd celebrar el concierto con el Ayunta-

miento, esto no quiere decir que deba hacerse”?!

Todo isto vai xerar unha desconfianza de Sabaris cara a Baiona, polo que lle remi-
tiron ao delegado provincial de Facenda unha lista de agravios e sospeitas sobre unha
posible obstrucién da corporacion 4 sinatura do concerto. Tifian claro que non debia
ser obstaculo para a sinatura que o presuposto municipal estivese xa confeccionado.

Outra das denuncias que Pereira Jorge lle expuxo ao delegado de Facenda foi o
feito de que os concelleiros que asi se manifestaran, ainda que non o fixeran de forma
oficial, formaban parte da comision que habia de intervir na negociacién do concerto,
polo que a Entidade Local consideraba unha ofensa as stias declaracions, queixandose,

ao mesmo tempo, dos continuos inconvenientes que se presentaban por parte do Con-
cello, co fin de retrasar a sinatura do mencionado concerto.

A corporacién, con excepcion dos concelleiros de Sabaris, viu con desagrado al-
guns dos termos empregados na carta enviada por Pereira Jorge aos responsables da
Facenda provincial, pero ainda asi, remitiulle & Entidade Local a relacién de cantida-
des con que contribuia todo o Concello por un lado e a parroquia de Santa Cristina
de Sabaris por outro, polos conceptos de Rustica, Urbana e Industrial tendo en conta
o que resultaba dos repartimentos do exercicio econémico de 1924 a 1925 (en ptas.).?

Municipio de Baiona

Rastica 34.153,63
Urbana 9.965,03
Industrial 22.174,16

Parroquia de Sabaris

Rustica 7.401,21
Urbana 1.972,02
Industrial 12.087,43

Non se podia dicir que o goberno local puxese o empefio necesario para acelerar
o proceso de ceder as competencias necesarias para pofer en marcha a Entidade. A
comisién encargada de axilizar os tramites preliminares tardaba en reunirse e, cando
o facia, era para decidir, nunha clara manobra dilatoria, que:

“No procede verificar los trabajos de fijacion de gastos obligatorios y volun-
tarios en relacion con la parroquia de Santa Cristina ya que dicha Entidad
hasta el presente no ha solicitado del Ayuntamiento el concierto (.....) y que
este asunto debe tramitarse a instancias de la parte interesada”.?

Con esta declaracion de intenciéns, Baiona marcara as novas regras do xogo. A
folla de ruta cara & emancipacion, pretendida con prontitude por Sabaris, quedaria
vinculada, non a unha leal colaboracién como era de esperar entre diias poboaciéns
irmds, sen6n 4 estrita redaccion do articulado do Estatuto Municipal. E dicir, a Enti-
dade Local presentaria un proxecto sobre os limites do territorio que abarcaria a sua
xurisdicion coa sta separacion patrimonial correspondente, pero seria, en ultima ins-
tancia, o Concello quen ratificase ese plan parroquial. Polo tanto, entendia a comision
de edis que os representantes da Entidade deberian absterse de intervir na confecciéon
da mencionada proposta, xa que a stia inxerencia nos traballos poderia interpretarse
como unha abusiva intromision.

Sabaris viuse sorprendida ‘en su buena fe”, xa que as stias intencions eran pactar as ba-
ses do concerto dende a negociacion ‘en armonia y perfecto acuerdo”, pero pronto se deca-
taron de que o éxito da sta planificacién pasaba polo cumprimento da lexislacién vixente.
Con este obxectivo, 0 28 de xuilo o presidente Pereira Jorge oficia ao alcalde solicitandolle
a tramitacién do concerto econdmico rogandolle, ademais, que con urxencia, o pleno o re-
solvese, xa que ao non poder contar con él mesmo “impide a esta Junta parroquial el poder
confeccionar su presupuesto, entorpeciendo por lo tanto su vida administrativa”*

| Revista de Estudos Mifiorans | n° 19 | 2020 |

117



iem

118

Baiona vs. Sabaris. Centralismo ou autonomia durante o Directorio de Primo de Rivera

En xuilo, Baiona certificou a ruptura do modelo pactado do traspaso de poderes
xa que a corporacion subscribiu na sta totalidade o relatorio da comision, é dicir, que
non se fa actuar ata que a Entidade non solicitase o concerto e demais procedementos
sobre os limites do territorio e, para reafirmarse na que sera a stia postura oficial, lem-
braba a falta de contestacion por parte de Sabaris, ante a invitaciéon do goberno local,
0 4 de maio, para que oficializase a stia peticiéon.”

Tamén sairon a relucir as diferentes sensibilidades que convivian dentro do equipo
de goberno. Por un lado, os concelleiros de Sabaris, Belarmino Misa, José Ante e Ge-
rardo Minifio e, por outro lado, o resto de corporativos. Aqueles defendian que a Cor-
poracidn xa tifia coftecemento oficial da solicitude do concerto e os outros, por medio
do ex alcalde Barreiro, s6 admitian, co beneplacito do secretario, a peticion rexistrada
o dia anterior. Os concelleiros centralistas no sé critican a forma incorrecta e comi-
natoria en que vifia redactada a peticiéon de Sabaris, senén que, negan as acusacions
recibidas: o goberno local no poiiia trabas nin dilaciéns na resolucion deste asunto, e
rematan a sua alegacion acusando de ineptitude e falta de dilixencia 4 Entidade por
pretender acadar un concerto sen antes solicitalo.

Pero Sabaris tamén xoga as stas bazas. A parte de ter a lexislaciéon 6 seu favor,
conta con bos contactos na Administraciéon. O mdis importante, sen dabida, é o
militar José del Rio Jorge, natural desa parroquia e gobernador civil de Ledn, que
¢é ademais familiar de Pereira Jorge, e ambos eran 4 sua vez sobrifios politicos do
que fora xefe do partido conservador de Vigo e home de confianza de Elduayen,
Manuel Rodriguez Cadaval. Xa fose polas stas influencias ou non, o delegado de
Facenda acosaba o Concello e ameazaba con non aprobarlle o presuposto ordinario
1925-1926, atendendo as queixas da Entidade por non contemplar o concerto nese
documento econémico. Baiona ten que dar todo tipo de explicacions e enviar cer-
tificaciéns nun intento de convencer
a Facenda provincial, negando unha
vez mais as acusacions de obstrucién
6 concerto, demostrando a propia
asistencia de Pereira Jorge 6s ple-
nos do debate orzamentario con voz
e voto, sen ningunha interpelaciéon
nese sentido, 4 ausencia de alegaciéns
por parte deste, da Entidade ou dos
veciios de Sabaris, no periodo de
reclamacions 4 aprobacién definitiva
das contas publicas. E, por dltimo, a
cofiecida interpretacién de Baiona
sobre o Estatuto Municipal: sen que
se establezan os limites do territorio
parroquial e a separacion patrimonial
da mesma non se poderan calcular os
medios econémicos con que conta a
Entidade ni ata onde alcanza a stia xu-
risdicién para o establecemento dos
correspondentes impostos.* Manuel Barreiro Alvarez. Arquivo de Amparo Barreiro.

Todo este proceso tifla que ser aceptado polo Concello a proposta da Entidade
Local, é decir, Sabaris tifla que levar o peso dos traballos preliminares e, segundo Baio-
na, non o fixera. Despois de rematado todo este procedemento, viria a aprobacién do
concerto. Todas estas aclaracions tifian como fin convencer o delegado de Facenda
para que dese o visto e prace Os presupostos xa que do contrario corriase o perigo de
quedar paralizada a vida municipal.

As presiéns levadas a cabo contra Baiona sumouse o novo delegado goberna-
tivo Enrique Tajuelo, enviado pola autoridade provincial a comezos de xullo, para
restablecer o didlogo e reconducir as tensiéns que o proceso rupturista estaba pro-
ducindo entre as duas instituciéns. Ante tantas presions, o goberno local cedeu e
considerou a proposta da Entidade, que fixaba os limites e a separacién patrimonial
da parroquia, para a continuacidn proceder a verificar ditos limites materializados
nun mapa e que seria comprobado por unha comisién oficial nomeada 6 efecto e
que, para optimizar o seu traballo, contard coa axuda dos vecifios mais ancians das
parroquias limitrofes.”

Pero a pesar deste importante paso que desbloqueaba o proceso, o sector mais cen-
tralista do equipo de goberno, representado polo ex alcalde M. Barreiro e Rodriguez
de Vicente, acusaron o presidente da Entidade de mentir e difundir falsos testemuifios
na sua declaracion 4 Facenda e, despois, van denunciar a actuacion de Pereira Jorge,
primeiro diante da mesma Facenda e despois 6 delegado gobernativo. Todo iso estaria
axudando a formar un ambiente de enfrontamento e crispacion, prexudicial para os
intereses da corporacion.®

Os tempos de boa vecifianza van ser efémeros, xa que as predicions que expuxeron
M. Barreiro e Rodriguez de Vicente acabaron por cumprirse. Catro dias despois o
delegado de Facenda resolveu a reclamacién interposta pola Entidade no sentido de
devolver o orzamento municipal para 1925-1926 a Baiona para que cumprisen a obri-
ga que tifan de adxudicar 4 parroquia de Sabaris a correspondente cota, “solicitada en
tiempo e forma” pola mencionada parroquia.”

O veredicto de Facenda supoiiia un duro inconveniente para un correcto funcio-
namento do aparato administrativo do Concello, polo que indignou 4 meirande parte
do goberno local, que non acertaba a comprender a decision do delegado de obrigalo
a incluir o cupo nas contas publicas, xa que para iso se necesitaba a anterior delimi-
tacién da xurisdiccion territorial e a aprobacién do concerto. Foi por iso polo que o
concelleiro M. Barreiro pediu o amparo da corporacién para abrir recurso contencio-
so administrativo. Ante esta decision volvense escenificar as distintas correntes que
cohabitaban no goberno local. Por un lado os concelleiros de Sabaris, José Ante, Be-
larmino Misa, Veremundo Viéitez, Juan Carrevedo e Juan Manuel Martinez, que van
apoiar o informe de Facenda, e por outro lado o resto que, sendo maioria e contrarios
a Entidade, optan pola presentacion do recurso.*

Tras intercambiar varios comunicados cheos de reproches, o alcalde Ignacio Cor-
dero resolve poiier fin a este periodo de discrepancias e envia un escrito ao presidente
da Entidade Local de Sabaris co obxectivo de acabar coas hostilidades:

“Estoy dispuesto a poner en juego todos los recursos a mi alcance, para que no
sufra quebranto la buena armonia que debe reinar entre la entidad que Vd.
dignamente dirige y la Corporacién que me cabe la honra de presidir”.”!

Todo parecia volver 4 normalidade institucional; a crispacién parecia deixar
paso ao entendemento. Asi, mentres no B.O.P. se expoiiian as primeiras decisiéns
do goberno parroquial fixando impostos sobre postos publicos, carne, bebidas espi-
rituosas e alcohois, a comision encargada de fixar os limites da parroquia de Sabaris
remataba os seus traballos concluindo que o esbozo presentado pola Entidade Local
coincidia, en realidade, cos limites que separaban a dita localidade coas outras pa-
rroquias vecifias, polo que recomendaba & corporacién ter en conta ese mapa 4 hora
de fixar a stia postura sobre este asunto. A comision facia constar no seu informe
que os montes comunais que se incluian dentro dos limites desta parroquia cons-
tituian o Unico patrimonio territorial da Entidade e que, polo demais, eran montes
improdutivos, onde non existia masa arborea algunha, nada rendibles para o sector
primario xa que non eran aptos para a agricultura nin para o pastoreo, dado o seu
perfil escarpado.

A principios de agosto reuniuse o Concello para aprobar na sta totalidade o
informe que facia referencia aos deslindes parroquiais. Agora xa se podia proceder
a negociar o pagamento dunha contribucién, para o mantemento dos servizos co-
muns, a chamada cota, polo que decidiron delegar nunha nova comisién formada
por catro concelleiros baixo a presidencia do alcalde Ignacio Cordero. Para que
esa comision puidese desenvolver o seu traballo de maneira mais eficaz, o pleno
municipal vailles impofier un modelo de actuacion, a modo de guidn, ao que de-
berian suxeitarse todos e cada un dos membros da mencionada comisién. Estes
principios van ser:

1. O criterio de proporcién que se tomara en conta, e sobre a cal ha de contri-
buir a Entidade Local Menor de Santa Cristina de Sabaris aos gastos obrigatorios do
presuposto municipal, sera a riqueza total dos habitantes da localidade.

2. Que se consideraran como gastos obrigatorios para a parroquia aqueles que
consten no orzamento e que o goberno local sexa susceptible de investir, en todo ou en
parte, en favor do territorio de Sabaris.

A corporacién entendia que estes criterios serdn os que se apliquen ante calquera
posible reivindicacién territorial por parte das outras parroquias do municipio. En
canto 4 composicion da comision Optase por aqueles concelleiros que xa formaron
parte das comisidns anteriores e que emitiron informes sobre cuestions referentes a
este proceso emancipador, ¢ dicir: Manuel Barreiro, José M# Fernandez, Crisanto Frei-
ria, José Otero, sen que formase parte dela ningun concelleiro de Sabaris.*

A mediados de setembro, a comision presentou ao alcalde as conclusions do traba-
llo realizado, nas que se informaba do montante total da cota, coa que Sabaris haberia
de cooperar aos gastos comuns do municipio e a relacion de partidas orzamentarias
que se verian afectadas por esa contribucion.

O documento, mdis que sinalar os capitulos nos que Sabaris debia facer aporta-
cions de fondos para o sostemento do presuposto, o que fixo foi aplicar a metodoloxia
inversa, é dicir, especificar aquelas partidas nas que vai estar exenta de colaborar: a En-
tidade Local terfa que axudar a financiar todos os gastos que figurasen no presuposto
excepto os seguintes:*

- A consignacién para o cantor organista, xa que facia o seu cometido, exclusi-
vamente, na igrexa da vila.

- Arotulacién de rdas.

- Os servizos de limpeza das ruas, pois este servizo e os empregados publicos
que o levaban a cabo soamente atendfan as vias da zona urbana da vila.

- Oempregado publico do cemiterio municipal de Baiona, xa que soamente se
ocupaba da necrdpole da vila.

- O consignado no orzamento municipal na partida de empedrados.

- O consignado no orzamento municipal para a prolongacién da ria Marqués
de Quintanar sita na vila.

- O consignado no orzamento local no concepto de festas populares da vila.

En canto a fixar a porcentaxe con que debia contribuir a parroquia de Sabaris ao res-
to das partidas orzamentarias, as cales se consideraban gastos obrigatorios, a comision
declarouse incompetente para establecelo, xa que esa porcentaxe viila determinada
pola relacion entre a riqueza total dos habitantes da parroquia e a riqueza total dos
habitantes do término, e o Unico medio para poder cofiecer estes datos seria com-
probar as cifras que estaban reflectidas nas follas do repartimento vecifial. Unha vez
que foi examinada pola comisién dita documentacion, observouse que existian moitas
deficiencias por incorrecciéns na aplicaciéon dos procedementos legais.

Ante a imposibilidade de fixar unha porcentaxe de contribucién para as partidas
comuns, a comision propoiifa esperar 4 confeccién do repartimento vecifial para o
exercicio 1925-1926 para cofiecer con exactitude a riqueza total de cada parroquia. Esa
recomendacion supoiiia, de feito, un retraso na firma da cota e polo tanto do concerto,
o que impediria o seu encaixe no orzamento de 1925-1926, cos conseguintes prexuizos
econdmicos para a Entidade.

Ao mesmo tempo a corporacion tratou de suavizar a relacién que tila coa delega-
cién de Facenda, firme valedor das teses da Entidade Local en canto 4 urxencia na con-
sumacion do concerto. Para iso envioulle un informe onde se describian, con detalle,
todos os pasos dados polo goberno local para axilizar o proceso emancipador. Ante as
acusacions que se facian ao Concello de xestion lenta e obstrucionista, argumentaron,
por un lado, a ausencia de fixacién de prazo por parte do lexislador 4 hora de firmar o
concerto coa Administracion parroquial sen que, polo tanto, se xustificase a urxencia
debido 4 falta de disposicions imperativas para que se encaixase dito concerto nas
contas publicas do exercicio 1925-1926. Por outro lado, o presidente da Entidade non
aportaba ningunha proba que sostivese que a ausencia de concerto impedia a correcta
xestion econdmica-administrativa da parroquia.

Pero esta iniciativa de Baiona non convenceu o responsable provincial do Tesouro
Publico que, a principios de outubro, chegou a ameazar a corporacién a que lle remi-
tise con urxencia 4 dita Entidade Local as bases do concerto e a cota de dita parroquia
para o exercicio de 1925-1926 “...pues de no hacerlo asi me veria obligado a exigir las
responsabilidades a que hubiere lugar por falta de cumplimiento de las 6rdenes de esta
superioridad”?**

As tensions entre os concelleiros centralistas e os representantes da parroquia de
Sabaris pola cota e entre os primeiros e o delegado de Facenda polo ton provocador
do seu ultimo comunicado, estaran presentes na sesion plenaria do dia 19 de outubro.
Asi, a comisién nomeada pola corporacion que estudou a aplicacion da cota viu como
os concelleiros segregacionistas non daban o visto e prace ao seu ditame imposibili-
tando o acordo. Por outro lado, a misiva de Facenda provocou o rexeitamento dunha
parte do goberno local “por incorrecta e improcedente” e a condescendencia dos edis de

Sabaris que responsabilizaban a comision, das advertencias do delegado. Soamente a
noticia do falecemento deste vai provocar unha moratoria nas tensions entre o gober-
no local e o ente recadador provincial.*®

A hora da verdade sobre que volume de difieiro tifia que deixar de ingresar a pa-
rroquia de Sabaris para poder financiar os servizos comuns a todas as parroquias do
municipio, trasladouse ao pleno do 29 de outubro. No debate, mais que a cuestion de
fondo, o que se proponia inicialmente era una cuestion de forma pero con profunda
carga simbodlica. Tratabase, por parte dos concelleiros de Sabaris, de dar protagonismo
a Entidade, polo que propoiian que a negociacion da cota fose entre a comision de
concelleiros e a directiva de Sabaris, isto é, un debate en pé de igualdade entre ambas
institucions. Era a ultima esperanza dos edis emancipadores, que se encontraban en
minoria na corporacion, de lograr modificaciéns no ditame.

Pero esa estratexia fracasou e, unha vez que prevaleceu o formato de establecer
o pleno como protagonista do debate aprobouse por maioria o proxecto da cota cos
votos en contra dos cinco concelleiros residentes en Sabaris (Ante, Misa, Minifio, Ca-
rrevedo e Martinez) e oito a favor dos demais membros da corporacién.®

O que se aprobara era un paso adiante na autonomia financeira da Entidade Local,
pero a todas luces insuficiente, pois soamente consistia nunha relaciéon de partidas
afectadas por unha rebaixa por servizos compartidos, pero non se calculara o mais
importante, que era a canto ascendia o montante que Sabaris tifia que aportar a eses
gastos comuns; é dicir, canto era o liquido dispoiiible que disponia esa parroquia para
xestionar o seu programa de goberno auténomo. O avance, ainda sendo notable, era
insignificante para as aspiraciéons do goberno parroquial, cuxos directivos seguian
vendo nunha parte maioritaria da corporacién, unha deliberada tactica obstrucionis-
ta, co fin de boicotear a segregacion.

O proceso final que rematou co conflito entre Sabaris e Baiona e cuxa consecuencia
final foi a creacién da Entidade Local, foi unha incégnita. Un tempo escuro apode-
rouse da documentacion sobre este periodo nos arquivos oficiais, asi como na prensa
local e comarcal. Noticias soltas si existen e tefien que ver con algunha xestion ou al-
gun tramite levado a cabo de maneira directa ou indirecta polo seu presidente Pereira
Jorge. O fin da Dictadura e a chegada da Reptblica supuxo a derrogaciéon do Estatuto
Municipal e o0 modelo de entidades locais contempladas no mesmo, centrando o pro-
tagonismo politico noutras institucions.

NOTAS

